Nafarroako Parlamentuko Mahaiak, 2015eko abenduaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Leuza García jaunak aurkeztutako galdera, Nafarroako Jauregiaren eremuko eraikinen mantentze-lanei, zaharberritzeari eta egokitzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2015eko abenduaren 1ean

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari Patxi Leuza Garcíak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan: 

María José Beaumont kontseilariak salatu egin du Nafarroako Jauregiaren mantentze-lanei dagokienez UPNren gobernuek izandako “utzikeria eta zabarkeria”. 

Kontseilariak adierazi duenez, Nafarroako Artxibo Nagusiak garai batean hartzen zuena da alderik hondatuena. Artxibo berria 2003an eraiki zenez, lokal horiek jada 12 urte daramatzate hondatzen. Badakigu, orobat, Nafarroako kontuek hain aparraldi handia bizi izan zutela 2003-2007, non 300 milioi euro gastatu ahal izan baitziren Iberdrolaren akzioetan. Hortaz, ondorioztatu egin behar dugu lokal horien mantentze-lanetan eta konponketetan erakutsitako utzikeria gertatu zela aurrekontuek halako lanetarako kontusail bat bideratzea ahalbidetzen zuten garaietan. 

Egoera hori dela-eta, Gobernuak Nafarroako Jauregiaren esparruko eraikinetan mantentze-, eraberritze-eta egokitze-lanak eginen ditu; izan ere, 1,25 milioi euro esleitu ditu 2016rako Aurrekontu Orokorren aurreproiektuan, obra horiek egiteko. 

Datu horiek ikusita, honako hau jakin nahi dut: 

– Teknikariek egindako txostenean jaso al da norainokoa izan den azken hamabi urteotako hondatzea? 

– Egin al daiteke balorazio bat, jakite aldera Administrazioak zenbat diru aurreztuko lukeen alokairutan, eremu horiek (2.000 m2) Nafarroako Gobernuaren lantoki gisa erabiliz gero? 

Iruñean, 2015eko azaroaren 24an

Foru parlamentaria: Patxi Leuza García

